
Partneriaeth Adfywio Economaidd 
Ceredigion 
Economic Regeneration Partnership
Teify room, Penmorfa
25ain Ebrill 2008
Yn bresennol: Roy Evans (Cadeirydd), Rod Pritchard, Bob Jacques, Louise Amery, Ruth Davies, Teleri Davies, Hazel Lloyd Lubran.
Lead Body: Mike Shaw, Gareth Rowlands, Alison Kinsey, Eirlys Lloyd.
Fel Cynghorwyr: Andrew Maxted, Geinor Jones
Presenoldeb: Gareth Jervis & Annamarie Hockin o DTZ
1) Ymddiheuriadau
Sue Byrne, Jacqui Weatherburn, Sue Hurds, Rachel Russell, Ruth Bacigalupo, Peter James, Ann Watkin, Ann Rybij, Ian Roffe, Eluned Lewis.

2) Datganiadau Buddiant
Dim.

3) Cofnodion y Cyfarfod a gynhaliwyd ar 29/02/08
Cytunwyd eu bod yn gywir.

Materion yn Codi
Dim.

4) a) Anghenion Economaidd yng Ngheredigion - trafodaeth gyda DTZ
Treuliwyd y rhan fwyaf o’r drafodaeth ynghylch y ‘Galw Presennol’ yn trafod cyflogau isel yn y Sector Cyhoeddus yn ogystal â’r Sector Preifat.  Mae’r mater hwn wedi ei nodi gan CERP ers tro byd ymhob un o’i strategaethau a.y.y.b.  Mater arall a oedd yn effeithio ar fusnesau newydd neu'r rheiny sy'n datblygu yw’r ffaith nad oedd llawer o adeiladau gwag i’w cael yng nghanol y dref e.e. swyddfeydd addas.  Teimlodd CERP y byddai hyrwyddo clystyrau yn gallu cael effaith negyddol ar fusnesau dichonadwy newydd sy’n dechrau o’r cychwyn; cyfyngu cynllunio / datblygiad mewn pentrefi a methu â gweld yr angen i adnabod ystod fwy eang o safleoedd cyflogi a fyddai’n cyfyngu ar y twf. Nid yw Cynllun Gofodol Cymru yn cydnabod pwysigrwydd busnesau micro a busnesau bach yn y Sir a bernir bod hyn yn fethiant sylfaenol.   Roedd CERP yn cydnabod bod cynllunio ar gyfer busnesau micro a busnesau bach yn anodd ond roedd yn cytuno fod angen mecanwaith i gefnogi ac annog eu datblygiad; er enghraifft  busnes o gartref sy’n dymuno tyfu ond yn cael ei rhwystro oherwydd anhawster wrth geisio sicrhau caniatâd cynllunio.  Roedd CERP yn awyddus i weld adeiladau cymunedol ac asedau eraill e.e. hen ysgolion yn aros yn y gymuned ac nid cael eu gwerthu at ddefnydd preswyl.  Dylid darganfod defnydd cymunedol newydd iddynt fel adeilad dichonadwy ar gyfer busnes newydd.  Teimlodd CERP bod y materion hyn yn bwysicach oherwydd bod prisiau tanwydd yn codi ac felly rhaid oedd lleihau'r angen am deithio.  Dylid ehangu ymhellach ymarferoldeb dyfodol busnesau micro.  Nodwyd fod diffyg gofod at bwrpas swyddfa yn dal mentrwyr yn ôl yn ogystal â’r rhent uchel sy’n cael ei godi am ofod fel hyn.
Cytunodd CERP y dylai mwy o bwyslais gael ei roi ar y sectorau sydd â photensial i dyfu yn y Sir, gan gynnwys amaethyddiaeth, a nodwyd bod yr agwedd yn newid tuag at y sector hwn ac y gallai gynnig mwy o gyfleoedd.   Mae lansiad diweddar IBERS yn Aberystwyth yn dod ag  IGER mewn i Brifysgol Aberystwyth, ac felly’n creu’r 3edd Brifysgol Fwyaf yng Nghymru ac sydd hefyd yn gyfle enfawr i’r sir.

b) Cynllun Datblygu Lleol Ceredigion 
Grŵp Rhanddeiliaid Allweddol
Nododd CERP fod aelodau’r grŵp Rhanddeiliaid Allweddol yn cynnwys swyddogion yn bennaf a hynny’n hytrach nag aelodau eraill o’r Partneriaethau. Roedd hyn yn creu diffyg cysylltiad gyda’r Partneriaethau hyn.  Trafodwyd p’run ai ddylai aelodau o’r cyhoedd gael yr hawl i fynd i’r cyfarfodydd hyn, a chytunodd CERP i fynegi’r farn y dylai’r cyfarfodydd fod yn agored.

Dosbarthodd y Corff Arweiniol gopïau i’r aelodau i gyd o Asesiad Anghenion Economaidd Ceredigion a roddwyd at ei gilydd gan DTZ.  Nododd CERP nad oedd yr adroddiad yn tynnu sylw at bwysigrwydd busnesau micro, hunan gyflogaeth a busnesau bychain yn y sir. 

Er bod llawer o baragraffau’n cynnal dadansoddiadau ar raddfa fawr drwy’r sir, ni chafwyd dadansoddiad o’r pocedi bychain o ddiffygion drwy’r sir.  Er bod yr adroddiad wedi ei seilio ar gynllunio, nododd yr aelodau eu bod yn pryderu nad oedd datblygiadau yn yr economi leol (sy’n rhan dyngedfennol) wedi eu cynnwys. Roedd yna beryg o ddau bolisi yn rhedeg yn gyfochrog, neu’n waeth na hynny, yn mynd yn groes i’w gilydd.  

Nododd y Cadeirydd nad oedd yr adroddiad yn cyfleu cyflwr yr economi bresennol yng Ngheredigion yn gywir.

Mynegodd yr aelodau eu pryderon pellach parthed y nifer uchel o gyfarfodydd a oedd yn cael eu cynnal a’r anawsterau ynghlwm wrth hynny wrth geisio mynd iddynt i gyd er mwyn sicrhau’r cysylltiadau y mae eu hangen.   Datganwyd hefyd eu pryder bod ymgynghorwyr yn cael eu prynu i mewn yn rhy aml yn hytrach na chynhyrchu adroddiadau’n fewnol.
5) Amcan  1
a) Amcan 1; Cyflawniadau
Rhoddodd y Corff Arweiniol i’r aelodau gyflwyniad drafft ynghylch cyflawniadau Amcan 1  19990-02006.  Cytunodd yr aelodau y dylid cywiro’r cyflwyniad ac yna ei lwytho ar y wefan unwaith y bydd y newidiadau a awgrymwyd wedi’u gwneud.   Cafodd y Corff Arweiniol ei longyfarch ar greu cyflwyniad a oedd yn llawn gwybodaeth.

b) Adroddiad ôl-ofal
Nododd CERP yr adroddiad a bod y ffigurau ar gyfer Ceredigion yn uwch na’r rhai ar gyfer Partneriaethau eraill. Bu i’r aelodau longyfarch y Corff Arweiniol ar y canlyniadau hyn.

6) Cynllun Datblygu Gwledig
Dywedodd y Corff Arweiniol fod y sefyllfa bresennol yn anodd ei deall ac na chadwyd at yr amserlen wreiddiol. Parhaodd y Tîm Cynllun Datblygu Gwledig LlCC i bwysleisio ei fod yn bwriad dechrau ar y 1af o Fehefin, er gwaetha’r ffaith mai 7 prosiect yn unig a oedd wedi cael ymholiadau cymhwyster yng Ngheredigion.  Dywedodd y Corff Arweiniol ei fod yn dal i aros am ragor o hyfforddiant parthed y Cynllun Datblygu Gwledig ac eglurhad ynghylch y broses ac ysgrifennodd yn datgan pryder parthed yr oedi. Fodd bynnag, nid oedd hyd yma wedi derbyn ymateb.
Echel 4
Mae 5 prosiect wedi eu rhoi gerbron o dan echel 4. Roedd LlCC wedi gofyn am eglurhad pellach parthed cymwysterau dau ohonynt  Roedd hyn yn fwy penodol yn ymwneud ag arian cyfatebol a llythyrau cefnogi yn hytrach na’r prosiect eu hunan.   Mynegwyd pryder fod y momentwm wedi ei golli a chan fod Echel 4 yn golygu bod prosiectau’n gweithio ‘o’r gwaelod o fyny’, byddai’n anodd adennill hyn. Fodd bynnag, cafodd pob ymholiad ymateb o fewn y 10 diwrnod a nodwyd yn yr amserlen.  
Echel 3
O’r 18 Echel cyflwynwyd 3 phrosiect, derbyniwyd ymholiadau cymhwyster ar 5, rhai yn syml ac eraill yn fwy cymhleth.   Roedd rhwng £6 a £7k wedi ei gwtogi o’r gwariant cyn belled.  Ymatebwyd i bob ymholiad parthed Echel 3 o fewn yr amserlen 10 diwrnod.  
7) Ceredigion 2020 / Bwrdd Gwasanaethau Lleol
Nododd yr aelodau Gylchlythyr Chwefror 2008.
Adroddodd y Corff Arweiniol fod Cadeirydd CERP nawr yn aelod o Fwrdd Gwasanaethau Lleol Ceredigion.   Roedd un cyfarfod wedi’i gynnal a chafwyd cyflwyniadau ynghylch canllawiau a Strategaethau cymunedol.  Cafwyd trafodaeth fanwl bellach am drafnidiaeth a chytunwyd y dylai hyn fod yn flaenoriaeth.  Roedd Swyddogion y Cyngor i fod i gwrdd yr wythnos ganlynol i drafod rhagor ar y materion hyn ac adrodd ‘nôl i’r Bwrdd Gwasanaethau Lleol.

8) Diweddariad ynghylch Cynllun Gofodol Cymru
a) Adroddiad am y cyfarfod a gynhaliwyd ar 14/03/08
Aeth y Corff Arweiniol a Chynghorwyr eraill i ddigwyddiad ymgynghorol Cynllun Gofodol Cymru ar y 14eg o Fawrth yn Aberystwyth.  Codwyd y pryder parthed y syniad o glystyrau yn Nyffryn Teifi a hefyd na soniwyd am dlodi tanwydd.

b) Ymgynghoriad Cynllun Gofodol Cymru
Rhoddodd y Corff Arweiniol gerbron y Pwyllgor bapur ymatebion ar ran CERP i’w gynnig i LCC a drafodwyd yn fanwl ymysg yr Aelodau ac yn dilyn hyn, cytunwyd y dylai’r ymatebion gael eu hanfon at LCC.

9) Cydgyfeirio, Cyffredinol
Adroddodd y Corff Arweiniol ei fod yn ddiweddar wedi derbyn canllawiau prosiect ar gyfer noddwyr, caffael a grantiau.  Nododd yr aelodau ei bod hi’n anos dod â phrosiectau ymlaen nawr o dan y rheolau newydd a weithredir.  

Cydgyfeirio, Amgylchedd ar gyfer Tyfiant
Galwodd CADW gyfarfod ar y 21/4/08 ac roedd hyn yn gyfle i drafod syniadau. Fodd bynnag yn anffodus, mae amheuaeth ynglŷn â llawer o’r cyfarfod bellach oherwydd y canllawiau o ran nawdd a chaffael a ddosbarthwyd yn ddiweddar.

Cydgyfeirio, Timau Gofodol Ewropeaidd
Adroddodd y Corff Arweiniol bod Cyngor Gweithredu Gwirfoddol Cymru wedi cynnig prosiect yn gyfochrog ac roedd ?? Cymru Gyfan wedi ei hamserlennu ar gyfer canol Mai.  Roedd gan rai rhanbarthau brosiect, ond ymddangosai eraill fel eu bod wedi oedi.

De Orllewin Cymru; Prosiectau
Nid oedd dim prosiectau newydd wedi eu rhoi gerbron ers y cyfarfod diwethaf.  
Prosiectau eraill Llywodraeth Cynulliad Cymru
Roedd y Corff Arweiniol yn bwriadu mynd i gyfarfod i drafod TRACC, a chael gafael ar arian Cydgyfeirio yn ystod yr wythnos ganlynol a byddant yn adrodd ‘nôl i CERP.

10) Gweithredu dros Gymunedau Gwledig - Adroddiad Chwarterol
Cyflwynodd Antur Teifi Adroddiad Chwarterol i LCC ar y 18fed o Ebrill yn dilyn ymgynghoriad  gyda phob aelod o CERP.  Daw rhaglenni Gweithredu dros Gymunedau Gwledig i ben ddiwedd Mawrth; trafodwyd ariannu ar ôl 2009 a'r posibilrwydd y gall y gweithgareddau a gefnogir gan Weithredu dros Gymunedau Gwledig gael eu cynnal drwy Echel 3 a 4 y Cynllun Datblygu Gwledig. Cytunwyd y dylai Corff Arweiniol Gweithredu dros Gymunedau Gwledig (Antur Teifi) ofyn am eglurhad am y mater hwn ac adrodd ‘nôl i CERP.

11)  Gohebiaeth a ddaeth i law. 
  Dim
12) Cyfarfodydd a Fynychwyd
Mynychodd y Corff Arweiniol lansiad cydweithredol Tiriogaethol yng Nghaerdydd a oedd  ychydig yn siomedig. Fodd bynnag, roedd rhagor o arian ar gael ar gyfer Amcan 1 yn dilyn y newid yn y cyfraddau llog a olygai bod rhagor o gyllid ar gael ar gyfer rhai prosiectau.

13) Unrhyw fusnes arall
Gofynnodd y Corff Arweiniol i’r aelodau nodi fod yna nifer o brosiectau i’w lansio yn y dyfodol agos iawn; Pafiliwn Pantyfedwen ar y 5ed o Fehefin, Theatr y Byd Bychan ar y 18fed o Fehefin, Canolfan Bywyd Gwyllt Cymru Mehefin / Gorffennaf a Llwybr yr Arfordir ar y 3ydd o Orffennaf.  

